
Art.1. SM o rei Carlos, que non tivo en toda a súa vida outra mira que a felicidade dos seus vasallos (...) resolveu ceder, como cede pola presente, todos os seus dereitos ao trono das Españas e das Indias á SM o emperador Napoleón, como o único que, no estado a que chegaron as cousas, pode establecer a orde; entendéndose que esta cesión só ha de ter efecto para facer gozar aos seus vasallos das condicións seguintes 
1. A integridade do reino será mantida (...). 
2. A relixión católica, apostólica e romana será a única de España (...). 
3. S.M. o Emperador obrígase a dar asilo nos seus Estados ao rei Carlos, á súa familia, ao Príncipe da Paz, (...), os cales gozarán en Francia dun rango equiparable ao que tiñan en España.
Abdicacións de Baiona. Carlos IV abdica en Napoleón. 5-5-1808

IDENTIFICACIÓN DO TEMA (entre 0 e 0,5) 
-Distinción xenérica do asunto tratado no texto: ata 0,25.
 O documento trata sobre a crise do Antigo Réxime en España, da crise da Monarquía Absoluta de Carlos IV. 
-Indicación precisa do asunto tratado no texto: ata 0,5 
O texto reflicte a abdicación do Rei Carlos IV na figura do Emperador francés Napoleón
CONTEXTUALIZACIÓN DO DOCUMENTO (entre 0 e 0,5) 
-Situar na súa etapa histórica: ata 0,2 
Reinado de Carlos IV
-Etapa histórica+cronoloxía precisa: ata 0,3
 Última etapa do reinado de Carlos IV, o 5 de maio de 1808 en Baiona, ano da invasión francesa de España, Motín de Aranxuez e a abdicación forzosa de Carlos IV no seu fillo Fernando. 
-Etapa histórica+cronoloxía precisa+ autoría ou intencionalidade. Ata 0´5 ptos.
A autoría do texto é o Rei Carlos IV, quen tras pedir a mediación do Emperador Napoleón, renuncia ó trono de España a prol de Napoleón, coas condicións de manter íntegro o reino, o recoñecemento do Catolicismo como verdadeira e única relixión en España e a continuidade do rango tanto da familia rel como de Manuel Godoy, valido do Rei Carlos IV.
COMENTARIO DO PROCESO HISTÓRICO // TEMA (entre 0 e 1,5 puntos) 
-Resposta básica: ata 0,5
Explicación xenérica das abdicacións de Baiona.
-Resposta que demostra o coñecemento do tema: ata 1 Explicar os factores que favoreceron a crise da Monarquía de Carlos IV (Crise económica, o encumiamento de Godoy, a división da familia real -partido Fernandino-, Motín de Aranjuez, submisión a Francia, interese de Napoleón pola ampliación do territorio francés e a incorporación da Coroa de España. Guerra de independencia.).
Nota: Non podemos explicar todo. Si debemos facer referencia ós factores relevantes, sintetizando a información.
-Resposta con precisións e aclaracións: ata 1,5 
Ademais do esixido no punto anterior, incidir nas consecuencias das abdicacións: Monarquía de Xosé I, Estatuto de Baiona, actuación francesa na Guerra de Independencia
PRÁCTICA COMENTARIO DE TEXTO:

Art.1. A provincia de Entre-Douro-e-Miño coa cidade de Porto darase en toda propiedade e soberanía de S.M. ao rei de Etruria co título de rei da Lusitania Setentrional.
Art.2. A provincia do Alentexo e o reino dos Algarves se darán en toda propiedade e soberanía ao
Príncipe da Paz [Godoy], para que as goce co título de príncipe dos Algarves.
Art.3. As provincias  de Beira, Tras-os-Montes e a Estremadura portuguesa quedarán en depósito ata a paz xeral, para dispor delas segundo as circunstancias e segundo conveña ás dúas altas partes con- tratantes. (...)
Art.13. As dúas altas partes contratantes  entenderanse para facer un repartimento igual das illas, colonias e outras propiedades ultramarinas de Portugal.
Tratado de Fontainebleau. 27-10-1807

1- IDENTIFICACIÓN DO TEMA:
Asunto Xeral. Ata 0´25
Indicación precisa do asunto. Ata 0´5

2- CONTEXTUALIZACIÓN DO DOCUMENTO
Etapa histórica. Ata 0´2
Cronoloxía precisa. Etapa+cronoloxía.Ata 0´3
Autoría/intencionalidade: Etapa+ cronoloxía+intencionalidade. Ata 0´5

3- COMENTARIO DO PROCESO HISTÓRICO/TEMA
Resposta básica. Ata 0´5 ptos
Resposta que demostra coñecemento do tema. Ata 1 pto
Resposta con precisións e aclaracións. Ata 1´5 ptos.
